
SEKUNDARNA VIKTIMIZACIJA KAO “NEVIDLJIVA
STETA” - ULOGA POSTUPANJA PROFESIONALACA

Apstrakt

Sekundarna viktimizacija predstavlja poseban oblik nevidljive nema-
terijalne Stete koja nastaje kao posljedica neadekvatnih reakcija ili
izostanka reakcija institucija, profesionalaca i drustva prema Zrtva-
ma krivicnih djela. Za razliku od neposrednih posljedica krivicnog
djela, njeni efekti cCesto nisu vidljivi, ali mogu ostaviti dugotrajne
posljedice na psiholosko, emocionalno i socijalno funkcionisanje
Zrtava. Cilj rada je da, kroz analizu relevantne literature, prakse i
medunarodnih standarda zastite Zrtava, ukaZe na povezanost sekun-
darne viktimizacije i postupanja profesionalaca. Posebna paZnja po-
svecena je ulozi strucnjaka iz razlicitih oblasti, ¢ija medusobna sara-
dnja, osposobljenost i profesionalno postupanje znacajno uticu na
kvalitet podrske koja se pruZa Zrtvama. Analiza ukazuje da adekva-
tan pristup i dostupnost podrske imaju kljucan znacaj u prevenciji
sekundarne viktimizacije. Razvijen i dostupan sistem podrske pred-
stavlja vaZan preduslov za efikasniju zastitu Zrtava i ocuvanje njiho-
vog dostojanstva.

Kljucne rijeci: sekundarna viktimizacija, nevidljiva Steta, profesio-
nalno postupanje, zastita Zrtava.

1. Uvod

Razmatranje posljedica krivi¢nih djela je ¢esta tema naucnih istraziva-
nja, diskusija i razvoja stru¢nih programa usmjerenih na prevenciju i saniran-
je posljedica po Zrtve. U tom kontekstu razvijeni su razli€iti sistemi podrske
i profesionalne sluzbe ¢iji je cilj pruZanje podrske osobama koje su pretrpjele
odredeni oblik viktimizacije. Medutim, postavlja se pitanje da li postojec¢i ob-
lici podrSke uvijek ostvaruju svoju svrhu i da li se Zrtvama tokom postupaka
pruza pomo¢ na nacin koji odgovara njihovim potrebama, uz puno postovanje
njihovog dostojanstva i bez izazivanja dodatne Stete.

* Jelena KupreSanin, magistar socijalnog rada i specijalista krimina-
lista, freelance stru¢njak za socijalnu zastitu i kriminalistiku e-mail:
jelenakupresanin @yahoo.com

Viktimizacija se moZe definisati kao rezultat namjerne akcije koju
preduzima osoba ili institucija sa ciljem iskoriStavanja, ugnjetavanja, nano-
Senja Stete drugome, unistavanja ili nezakonitog pribavljanja tude imovine ili
posjeda.l) Takode, viktimizacija se opisuje i kao asimetri¢an meduljudski
odnos koji je nasilan, bolan, destruktivan, parazitski i nepravedan. Viktimo-
logija je naucna disciplina koja proucava fizi¢ku, emocionalnu i finansijsku
Stetu koju ljudi trpe zbog nezakonitih aktivnosti. Viktimolozi prije svega is-
traZuju poloZaj Zrtava i uticaj povreda i gubitaka koje su pocinioci nanijeli
osobama koje su bile meta njihovog djelovanja.2) Navedena odredenja uka-
zuju da je viktimizacija sloZen proces ¢ije posljedice ne zavr§avaju samim iz-
vr§enjem krivi¢nog djela, zbog Cega pitanje poloZaja Zrtava i njihove zastite
zauzima znacajno mjesto u savremenoj kriviénopravnoj teoriji i praksi.

Poseban izazov predstavlja sekundarna viktimizacija, koja mozZe pro-
dubiti postojecu traumu, otezati proces oporavka i umanjiti povjerenje Zrtava
u sistem zaStite. Upravo zbog toga je pitanje postupanja profesionalaca ak-
tuelno i jedno od prioritetnih kada je rije¢ o zaStiti Zrtava.

2. Medunarodni standardi zasStite zrtava

Deklaracija o osnovnim principima pravde za zZrtve krivi¢nih djela i
zloupotrebe mo¢i, usvojena od strane Ujedinjenih nacija 1985. godine, pred-
stavlja jedan od najvaznijih medunarodnih dokumenata u oblasti zastite Zrta-
va. Njome se definiSe pojam Zrtve i utvrduju osnovna prava Zrtava, uklju-
¢ujudi pravo na pristup pravdi, pravian tretman, restituciju, naknadu Stete i
razliCite oblike pomo¢i. Deklaracija takode obuhvata zastitu Zrtava zloupo-
trebe mo¢i i poziva drZave da razvijaju mehanizme podrske i zastite u skladu
sa medunarodnim standardima ljudskih prava.?)

Medunarodni standardi zasStite Zrtava posebno naglasavaju potrebu
stupku. Direktiva 2012/29/EU predvida niz zaStitnih mjera usmjerenih na
sprecavanje sekundarne viktimizacije djeteta, ukljucujudi zastitu privatnosti i
identiteta, kori§¢enje posebnih metoda sasluSanja i obezbjedivanje odgovara-
juce pravne i strucne podrSke. Drzave su duzne da razvijaju dostupne i spe-
cijalizovane usluge podrske kako bi se djeci Zrtvama i svjedocima omogucilo
sigurno uéesce u postupku i umanjio rizik od dodatne traumatizacije.®)

Pored zastite djece, savremeni medunarodni standardi sve vecu paznju
posvecuju zastiti Zena Zrtava nasilja i nasilja u porodici. Direktiva (EU) 2024/

1) B. Fisher, B. Reyns, ,,Victimization®, u: 21st Century Criminology: A
Reference Handbook (ed. J. M. Miller), Thousand Oaks 2009, 162.

2) A. Karmen, Crime Victims: An Introduction to Victimology, 10th
ed., Cengage Learning, Boston 2020, 2.

3) Deklaracija o osnovnim principima pravde za Zrtve krivicnih djela i
zloupotrebe mo¢i, usvojena Rezolucijom Generalne skupstine Ujedinjenih nacija
40/34 od 29. novembra 1985. godine.

4) Agencija Europske unije za temeljna prava, Vijec¢e Europe, Prirucnik
o pravima djeteta u europskom pravu, Ured za publikacije Europske unije,
Luxembourg 2026, 260.

1385 prepoznaje sekundarnu i ponovljenu viktimizaciju kao znacajan rizik
kojem su Zrtve izloZene tokom i nakon krivi¢nog postupka. Posebno nagla-
Sava znacaj specijalizovanih sluzbi podrske, stru€nog postupanja, prepozna-
vanja rizika, primjene mjera zastite, razvoja vjeStina komunikacije sa Zrtvama
i kontinuirane edukacije profesionalaca radi sprecavanja sekundarne vikti-
mizacije.>)

Znacajan doprinos razvoju medunarodnih standarda zastite Zrtava daje
i Konvencija Savjeta Evrope o sprecavanju i borbi protiv nasilja nad Zenama
i nasilja u porodici (Istanbulska konvencija). Konvencija obavezuje drzave da
tokom istrage i sudskog postupka preduzimaju mjere zastite Zrtava od zastr-
aSivanja, odmazde, ponovljene i sekundarne viktimizacije, uz obezbjedivanje
odgovarajuce podrske, zaStite privatnosti i posebnih mjera zastite za djecu
Zrtve i svjedoke nasilja.®)

Smjernice Ujedinjenih nacija za pravnu pomo¢ po mjeri djeteta uka-
zuju da su djeca Zrtve i svjedoci krivi¢nih djela izloZena veéem riziku od za-
straSivanja, osvete, sekundarne vikitmizacije, a u najgorem slu¢aju mogu biti
ugroZeni i njihovi Zivoti.”) Pitanje najboljeg interesa djeteta zavisi od konkre-
tnog slucaja i nije uvijek lako odredljivo. Ipak, u odredenim situacijama Zelje
Zrtve mogu biti u suprotnosti sa njenim najboljim interesom.®) Priru¢nik za
stru¢njake i donosioce odluka o pravosudnim pitanjima koja ukljucuju djecu
Zrtve 1 svjedoke krivi¢nih djela naglaSava da struénjaci imaju klju¢nu ulogu u
za$titi djece od nepotrebnog stresa i dodatne viktimizacije tokom pravosud-
nog postupka. 9)

3. Pojam viktimizacije i sekundarne viktimizacije

Osim posljedica koje nastaju kao rezultat izvr§enja krivicnog djela,
Zrtve se Cesto suocavaju sa rizikom da pretrpe dodatnu Stetu od strane in-
stitucija, profesionalaca i zajednice u kojoj Zive. Prema Raju, sekundarna
viktimizacija predstavlja posljedicu reakcija organizacija i pojedinaca prema
Zrtvama, a ne neposrednu posljedicu kriminalne aktivnosti. Istice da se opSta
reakcija na zlo¢in moZe podijeliti u razli€ite intervale, te da pocetne reakcije
mogu ukljucivati iznenadenje, strah, ljutnju, bespomoc¢nost, sumnju i osjecaj

5) Direktiva (EU) 2024/1385 Europskog parlamenta i Vije¢a od 14.
svibnja 2024. o suzbijanju nasilja nad Zenama i nasilja u obitelji - Direktiva
2024/1385, Sluzbeni list Europske unije, L. 2024/1385.

6) Konvencija Savjeta Evrope o spreavanju i borbi protiv nasilja nad
Zenama i nasilja u porodici, Istanbul, 11. maj 2011, ¢l. 56.

7) UNICEF ECARO (2018), Smjernice za pravau pomo¢ po mjeri
djeteta, UNICEF Regional Office for Europe and Central Asia (ECARO),
34.

8) K. C. Faller, Child Sexual Abuse: Intervention and Treatment Issues,
U.S. Department of Health and Human Services, 1993, 7.

9) Ured Ujedinjenih naroda za droge i kriminal (UNODC), Prirucnik za
strucnjake i donosioce odluka o pravosudnim pitanjima koja ukljucuju djecu
Zrtve i svjedoke krivicnih djela, Be¢ 2009, 62, 97.

krivice. Nesumn(j)ivo je da trauma Zrtve moZe uticati na sposobnost pojedinca
da funkcionise.19)

Savremena literatura sekundarnu viktimizaciju posmatra kao poslje-
dicu neadekvatnog, neosjetljivog ili neprimjerenog postupanja institucija i
profesionalaca prema Zrtvama nakon izvr§enog krivicnog djela. Gekoski,
Horvath i Davies isti¢u da se sekundarna viktimizacija javlja kada Zrtva do-
Zivljava dodatnu traumu usljed postupaka, stavova, reakcija i praksi pred-
stavnika sistema krivicnog pravosuda, zdravstvenih i socijalnih sluzbi. Prema
njihovom shvatanju, zajedni¢ku osnovu razli€itih definicija predstavlja ¢inje-
nica da je Zrtva jednom povrijedena samim krivi¢nim djelom, a drugi put re-
akcijama institucija i profesionalaca sa kojima dolazi u kontakt nakon vikti-
mizacije. Takva iskustva mogu ]i)ojaéati osjecaj stida, bespomocnosti i nepo-
vjerenja prema sistemu zastite. 11

IstraZivanja pokazuju da viktimizacija predstavlja proces, a ne jed-
nokratan dogadaj. Iskustvo viktimizacije moZe dovesti do kognitivnih prom-
jena, promjena u percepciji sebe i drugih, kao i do razvoja identiteta Zrtve.
Medu najces¢im reakcijama navode se strah, bijes, izbjegavanje, depresiv-
nost i anksioznost, dok teZina posljedica koje Zrtva trpi Cesto ima veci znacaj
za razvoj traume od same vrste krivi¢nog djela. Posebno se naglasava znacaj
socijalne podrske, kako stvarne tako i percipirane, koja moZe doprinijeti ub-
laZavanju traumatskih reakcija i olakSati proces oporavka. Iako se Zrtve Cesto
oslanjaju na porodicu i prijatelje kao primarne izvore podrske, literatura uka-
zuje na potrebu razvoja kontinuiranih i dostupnih profesionalnih sistema po-
drike.!2) Navedeni nalazi ukazuju na zna¢aj pruZanja pravovremene, kon-
tinuirane i odgovarajuce podrske Zrtavama. Uloga profesionalaca u tom kon-
tekstu je od izuzetnog znacaja, jer oni predstavljaju kljuénu vezu izmedu
Zrtve, institucija i sistema podrske.

U literaturi se kao najces¢i oblici sekundarne viktimizacije navode
dugotrajni sudski postupci, odgadanje procesnih radnji, losa ili neprilagodena
komunikacija sa zZrtvom, okrivljavanje Zrtve, dovodenje u pitanje njenog kre-
dibiliteta, neadekvatne policijske istrage, zahtjevi za iznoSenjem intimnih de-
talja, kao i koriS¢enje pravnog jezika koji je Zrtvama teSko razumljiv i moze
djelovati zastraSujuce. 13)

Savremena istraZivanja dodatno ukazuju da se sekundarna viktimiza-
cija moZe javiti u razli¢itim fazama kontakta Zrtve sa institucijama, pocev od

10) P. Raj, ,,Victimization as a Result of Vulnerability®, u: Criminal Jus-
tice Administration and Road Ahead (ur. N. K. Vats, S. Kumar, S. Datta, A.
Mishra, R. Vats), 2022, 45.

11) A. Gekoski, M. A. H. Horvath, K. Davies, ,,Police Officers’ Perspec-
tives on the Secondary Victimisation of Rape and Serious Sexual Assault Vic-
tims®, Psychology, Crime & Law, 2026, 2-3.

12) J. Hill, Victim's Response to Trauma and Implications for Interven-
tions: A Literature Review, Department of Justice Canada, Canadian Electronic
Library, Canada 2005, 4.

13) A. Preda, ,,Secondary Victimization - Regulations and Recom-
mendations®, Bulletin of the Transilvania University of Brasov, Series VII:
Social Sciences and Law 16(65)/2023, 209.

samog prijavljivanja krivicnog djela, preko prikupljanja dokaza i vodenja is-
trage, pa sve do zavrSetka postupka. Posebno se naglaSava da dovodenje u
pitanje vjerodostojnosti iskaza Zrtve, okrivljavanje, preispitivanje kredibili-
teta, kao i zahtjevi za otkrivanjem veoma li¢nih podataka mogu do?rinijeti
ponovnoj traumatizaciji i umanjiti povjerenje Zrtava u sistem zastite. 14

Reakcija, ali i odsustvo adekvatne reakcije institucija i profesionalaca,
moZe imati dugoro¢ne posljedice po oporavak Zrtve, dodatno produbiti po-
stojecu traumu i doprinijeti nastanku sekundarne viktimizacije kao posebnog
oblika ,,nevidljive Stete*.

4. Sekundarna viktimizacija kao nevidljiva Steta

Herman istie da posljedice traumatskog iskustva ¢esto traju dugo na-
kon §to neposredna opasnost prode. Traumatska sje¢anja mogu se spontano
vracati kroz fleSbekove, noéne more ili podsjetnike iz svakodnevnog okru-
Zenja, §to zna€ajno uti¢e na osjecaj sigurnosti i sposobnost Zrtve da nastavi sa
uobicajenim Zivotnim aktivnostima. Na taj nacin trauma nastavlja da djeluje
i nakon prestanka neposredne prijetnje, ostavljaju¢i dugorocne posljedice na
psiholosko funkcionisanje pojedinca.!>) Navedeno ukazuje da trauma ne pre-
staje zavrSetkom dogadaja, da Zrtva mozZe vise puta ponovo proZzivljavati trau-
matsko iskustvo, a njen osjecaj sigurnosti moze biti dugotrajno narusen. Ove
karakteristike ¢esto nisu vidljive, Zrtva ih moZe godinama potiskivati i ne is-
poljavati pred drugim ljudima. Takve posljedice mogu trajati godinama i ne-
gativno uticati na budu¢e meduljudske odnose Zrtve. Nacin i uCestalost po-
novnog proZzivljavanja traume zavise od brojnih faktora kao $to su uzrast
Zrtve, pol, karakteristike li¢nosti, dru§tvena sredina, postojeci sistem podrske,
prethodna iskustva i mnogi drugi faktori. Upravo zbog toga §to se najcesce ne
ispoljavaju na vidljiv i lako uocljiv nadin, posljedice traume Cesto ostaju ne-
prepoznate od strane okoline, iako mogu imati dubok i dugotrajan uticaj na
psiholosko, socijalno i emocionalno funkcionisanje Zrtve.

Raj navodi da reakcije Zrtava na krivi¢no djelo nisu univerzalne i da
zavise od brojnih individualnih i situacionih faktora. PsiholoSka trauma koja
nastaje kao posljedica viktimizacije ¢esto predstavlja najteZi aspekt opora-
vka, budu¢i da moze ostaviti dugotrajne posljedice na emocionalno i socijal-
no funkcionisanje pojedinca. U prvim fazama nakon traumatskog dogadaja
Zrtve Cesto ispoljavaju osjecanja straha, ljutnje, bespomocnosti, sumnje i kri-
vice, $to dodatno oteZava proces suofavanja sa pretrpljenim iskustvom.16)
Ove reakcije su Cesto nevidljive i teSko je unaprijed procijeniti njihovo traja-
nje. Posljedice viktimizacije nije moguce odrediti kroz vremenske okvire niti
se mogu posmatrati isklju¢ivo kroz Stetu nacinjenu odredenim krivicnim dje-

14) A. Gekoski, M. A. H. Horvath, K. Davies, ,,Police Officers’ Perspec-
tives on the Secondary Victimisation of Rape and Serious Sexual Assault Vic-
tims*, Psychology, Crime & Law, 2026, 3-5, 18-22.

15) J. L. Herman, Trauma and Recovery: The Aftermath of Violence-
From Domestic Abuse to Political Terror, Basic Books, New York 1992, 27.

16) P. Raj, ,,Victimization as a Result of Vulnerability*, u: Criminal Jus-
tice Administration and Road Ahead (ur. N. K. Vats, S. Kumar, S. Datta, A.
Mishra, R. Vats), 2022, 45.

lom. Njihovo trajanje, intenzitet i ispoljavanje zavise od brojnih internih i ek-
sternih faktora, ali i od reakcije cjelokupne druStvene sredine prema Zrtvi.

Pojam $tete u zakonodavstvima zemalja regiona definiSe se na sli¢an
nac¢in. U Republici Srpskoj i Srbiji Steta obuhvata umanjenje necije imovine
(obic¢na Steta), sprecavanje njenog povecanja (izmakla korist), kao i nanoSe-
nje drugome fizickog ili psihickog bola ili straha (nematerijalna Steta). Za ra-
zliku od toga, Republika Hrvatska i Crna Gora prihvatile su koncept nemate-
rijalne Stete kao povrede prava li€nosti (odnosno prava osobnosti).!?) U tom
kontekstu, sekundarna viktimizacija moze se dovesti u vezu sa nematerijal-
nom Stetom, buduéi da se najceS¢e manifestuje kroz psihicku bol, strah, os-
jecaj poniZenja, bespomocnosti i narusavanje dostojanstva Zrtve. Medutim,
upravo zbog svoje nevidljive prirode, posljedice sekundarne viktimizacije ce-
sto je tesko prepoznati, dokazati i adekvatno vrednovati. Upravo ta obiljezja
ukazuju da sekundarna viktimizacija moZe predstavljati poseban oblik nema-
terijalne Stete, iako njeno prepoznavanje i dokazivanje u praksi Cesto pred-
stavlja znacajan izazov.

Iako nov¢ana naknada ne moZe otkloniti posljedice sekundarne vikti-
mizacije, ona moZze predstavljati vaZan oblik pravne satisfakcije, doprinijeti
priznavanju pretrpljene povrede i potvrdi poloZaja Zrtve.!® Istovremeno, up-
ravo zbog nevidljive prirode posljedica sekundarne viktimizacije, procjena
njihovog intenziteta i odredivanje pravi¢ne novCane naknade zahtijevaju pa-
Zljivo razmatranje svih okolnosti konkretnog slucaja.

Za razliku od Stete koja je vidljiva i o¢igledna (povrede, materijalna
Steta i sl.), nevidljivu $tetu je teSko dokazati, dokumentovati i prepoznati. Do-
datnu teSkocu predstavlja Cinjenica da je Zrtvama Cesto potrebna podrSka
kako bi prepoznale Stetu koja im je nanesena, prijavile je i istrajale u zastiti i
ostvarivanju svojih prava.

5. Uloga profesionalaca u nastanku sekundarne viktimizacije

Profesionalci imaju zna¢ajnu ulogu kako u nastanku, tako i u spreca-
vanju sekundarne viktimizacije. Profesionalci razlicitih profila iz pravosud-
nog sistema, policije, socijalne zastite i zdravstva ¢ine mrezu podrske Zrtvi i
njenoj porodici.

Istrazivanja pokazuju da nacin postupanja profesionalaca moze imati
presudan uticaj na iskustvo Zrtve tokom postupka. Neadekvatna komunika-

17) Zakon o obligacionim odnosima, Sluzbeni list SFRJ, br. 29/78, 39/
85, 45/89 1 57/89, Sluzbeni glasnik Republike Srpske, br. 17/93, 3/96, 39/03 i 74/
04, ¢l. 155; Zakon o obligacionim odnosima, Sluzbeni list SFRJ, br. 29/78, 39/
85, 45/89 1 57/89, Sluzbeni list SRJ, br. 31/93, Sluzbeni list SCG, br. 1/03 - Usta-
vna povelja, Sluzbeni glasnik RS, br. 18/20, ¢l. 155; Zakon o obligacionim od-
nosima, Sluzbeni list Crne Gore, br. 47/08, 4/11 1 22/17, ¢l. 149; Zakon o obve-
znim odnosima, Narodne novine, br. 35/05, 41/08, 125/11, 78/15, 29/18, 126/21,
114/22, 156/22, 145/23 1 155/23, ¢1. 1046.

18) Zakon o obligacionim odnosima, Sluzbeni list SFRJ, br. 29/78, 39/
85, 45/89 1 57/89, Sluzbeni glasnik Republike Srpske, br. 17/93, 3/96, 39/03 i 74/
04, ¢l. 200.

cija, nedostatak empatije, preispitivanje vjerodostojnosti iskaza, kao i pretjer-
ano usmjeravanje istrage na ponasanje Zrtve umjesto na postupke pocinioca,
mogu predstavljati znaCajne izvore sekundarne viktimizacije.!®) Policijski
sluzbenici Cesto predstavljaju prve profesionalce sa kojima Zrtve ostvaruju
kontakt nakon izvrSenog krivi¢nog djela, zbog ¢ega njihov nacin postupanja
moZe znacajno uticati na dalji tok oporavka. Literatura ukazuje da se Zrtve
tokom istraga nerijetko posmatraju prvenstveno kao izvor informacija neo-
phodnih za prikupljanje dokaza, dok njihove emocionalne i psiholoske potre-
be ostaju u drugom planu. Takav pristup moZe povecati rizik od sekundarne
viktimizacije. Zbog toga je od posebnog znacaja nacin komunikacije sa Zrt-
vom, ukljucujuéi izbjegavanje okrivljavanja, dovodenja u pitanje njenog po-
nasanja ili sugerisanja odgovornosti za pretrpljeno iskustvo. Posebnu paznju
potrebno je posvetiti individualnim potrebama svake Zrtve, kao i stvaranju
okruZenja u kojem se ona osjeca sigurno i uvazeno. Istrazivanja takode uka-
zuju na znacaj kontinuirane edukacije policijskih sluzbenika, naro¢ito u obla-
stima komunikacijskih vjeStina, razumijevanja posljedica traume i razvoja
profesionalnog pristupa usmjerenog na potrebe zrtava.29 Imajuéi u vidu da je
pitanje povjerenja u institucije uvijek aktuelno i prisutno u javnosti, postupan-
je institucija u slu€aju sekundarne viktimizacije moZe trajno naruSiti ovaj
odnos, te se ova tema treba posmatrati ne samo sa individualnog aspekta, ve¢
11z Sire druStvene perspektive.

Znadaj individualne procjene potreba Zrtve posebno dolazi do izraZaja
zbog Cinjenice da se posljedice traumatizacije ne mogu pouzdano procjenji-
vati na osnovu spoljasnjih karakteristika osobe. U praksi se ponekad polazi
od pretpostavke da ¢e obrazovane, profesionalno ostvarene ili naizgled emo-
cionalno stabilne osobe lakSe prevazici posljedice traumatskog iskustva i da
im je potrebna manja podrska. Medutim, trauma ne pogada sve osobe na isti
nacin, niti se njene posljedice mogu procjenjivati na osnovu socijalnog statu-
sa, obrazovanja, profesije ili nacina na koji osoba funkcioni$e u svakodne-
vnom Zivotu. Spoljasnji utisak stabilnosti ne mora odrazavati stvarno emocio-
nalno stanje Zrtve, zbog ¢ega postoji rizik da njene potrebe ostanu nepre-
poznate, a podrska izostane. Upravo zato je neophodno da profesionalci pri-
stupaju svakoj Zrtvi individualno, bez predrasuda i unaprijed formiranih oce-
kivanja o tome kako bi ,.tipina‘“ Zrtva trebalo da izgleda ili reaguje na trau-
matsko iskustvo. Pored individualnog pristupa i adekvatne procjene potreba
Zrtve, znacajnu ulogu u prevenciji sekundarne viktimizacije imaju i raspo-
loZivi profesionalni i institucionalni kapaciteti.

Magalhdes i saradnici, oslanjajuéi se na ranija istraZivanja, navode da
se sekundarna viktimizacija moZe ispoljiti kroz okrivljavanje Zrtve, umanji-
vanje njene patnje i izostanak pruZanja pomoci. Posebno je znacajno da se
takvi obrasci mogu javiti ne samo u zajednici, ve¢ i u okviru pravosudnog i

19) A. Gekoski, M. A. H. Horvath, K. Davies, ,,Police Officers’ Perspec-
tives on the Secondary Victimisation of Rape and Serious Sexual Assault Vic-
tims*, Psychology, Crime & Law, 2026, 18-24.

20) European Crime Prevention Network (EUCPN), Preventing Second-
ary Victimization: Policies & Practices, EUCPN Toolbox Series No. 7, Brussels
2016, 44.

zdravstvenog sistema. Neadekvatne profesionalne prakse mogu dovesti do
toga da Zrtve intervenciju doZive kao dodatno bolnu, umjesto kao izvor po-
drske, $to dodatno potvrduje znacaj empatije, strucnosti i nepristrasnog po-
stupanja profesionalaca.2l)

Znacajno je spomenuti i profesionalne kapacitete, odnosno, postojanje
dovoljnog broja stru¢njaka koji su osposobljeni da pruzaju podrsku u opo-
ravku i sprijece retraumatizaciju. Odreden broj nevladinih organizacija zasni-
va svoje djelovanje upravo na pruzZanju podrske Zrtvama, kroz individualni i
grupni pristup. NaZalost, kapaciteti institucija su uglavnom ograniceni, a ka-
paciteti nevladinih organizacija limitirani trajanjem projektnih aktivnosti ko-
jima se preteZno finansiraju.

Uloga profesionalaca i na¢in njihovog postupanja predstavljaju jedan
od najvaZznijih faktora u zastiti Zrtava i prevenciji sekundarne viktimizacije.
Nacin na koji komuniciraju sa Zrtvama i njihovim porodicama, informacije
koje pruzaju ili propustaju da pruZze, kao i saradnja koju ostvaruju sa drugim
institucijama i sektorima, mogu znacajno uticati na iskustvo Zrtve i tok njenog
oporavka. Njihovo postupanje moZze u velikoj mjeri odrediti da li ¢e Zrtva do-
biti podrsku potrebnu za oporavak ili ¢e se suociti sa dodatnim teSkocama i
rizikom od ponovne traumatizacije.

6. Zakljucak

Analiza literature pokazuje da je sekundarna viktimizacija izuzetno
kompleksan, ali i esto nedovoljno prepoznat oblik Stete koji moZe imati du-
gotrajne posljedice na ukupno funkcionisanje Zrtve. Njene posljedice Cesto
nisu neposredno vidljive, tesko se mogu dokazati, a dodatno ih mogu produ-
biti stigma i neadekvatne reakcije drustvene sredine. Postupanje profesiona-
laca podjednako moZe pomod¢i, ali i naStetiti Zrtvama. Njihova odgovornost,
stru¢nost, nac¢in komunikacije, procjena potreba i uloga u prevenciji sekunda-
rne viktimizacije su od izuzetnog znacaja.

Razvijeni su brojni medunarodni standardi koji sve viSe prepoznaju
znacaj zaStite Zrtava od sekundarne viktimizacije, ali je u praksi situacija Ce-
sto drugacija, a rizici od ponovne traumatizacije i dalje su prisutni, narocito
kod djece, Zena Zrtava nasilja i drugih ranjivih kategorija Zrtava.

Veca ulaganja u ljudske i institucionalne kapacitete u ovoj oblasti mo-
gu doprinijeti prevenciji sekundarne viktimizacije, osnaZivanju Zrtava i jaca-
nju sistemskog odgovora. Vazno je raditi i na informisanju Zrtava o pravima
koja imaju i podrSci koju mogu ostvariti, ali i na smanjenju stigme koja ¢esto
prati iskustvo viktimizacije.

Sekundarna viktimizacija nije problem pojedinca. Ona predstavlja
druStveni problem jer oslikava sistemski odgovor na posljedice krivi¢nih dje-
la. Jacanje profesionalnih kapaciteta, podizanje svijesti javnosti, destigmati-
zacija, kontinuirana podrska i osnaZivanje Zrtava predstavljaju vaZne pretpo-
stavke za unapredenje njihove zastite i jaCanje povjerenja u sisteme podrske.

21) E. Magalhdes, A. Leite, J. Almeida, C. Antunes, C. Camilo,
,»Secondary Victimization Following Sexual Violence: The Role of Personality
and Empathy*, Anuario de Psicologia Juridica 36/2026, 1-2.

skksk

SECONDARY VICTIMIZATION AS "INVISIBLE DAMAGE"
-THE ROLE OF THE PROFESSIONALS

Apstrakt: Secondary victimization represents a specific form of invis-
ible non-material harm that arises as a consequence of inadequate responses
or the absence of responses by institutions, professionals, and society to-
wards victims of criminal offences. Unlike the direct consequences of a crim-
inal act, its effects are often not immediately visible, yet they may have long-
term impacts on the psychological, emotional, and social functioning of vic-
tims. The aim of this paper is to examine, through an analysis of relevant lit-
erature, practice, and international standards for the protection of victims,
the relationship between secondary victimization and the conduct of profes-
sionals. Particular attention is devoted to the role of experts from different
fields, whose cooperation, professional competence, and conduct significant-
ly influence the quality of support provided to victims. The analysis indicates
that an appropriate approach and the availability of support play a crucial
role in the prevention of secondary victimization. A well-developed and ac-
cessible support system represents an important prerequisite for more effec-
tive victim protection and the preservation of their dignity.

Key words: secondary victimization, invisible harm, professional con-
duct, victim protection.

